
Inatsisartut aalajangiiffigisassaattut siunnersuut Naalakkersuisut peggqunegassasut
inuusuttunut timersornikkut piginnaasagarluartut eqqgarsaatigalugit timersornermik
ingerlatsinerup saniatigut ilinniakkamik ingerlatisinnaanissaat eqqgarsaatigalugu
timersornermut hgjskolemik pilersitsisinnaanermut periarfissanik misissueqqullugit.
(Inatsisartunut ilaasortat Siverth K. Heilmann aamma Steen Lynge, Atassut)

Siumumi aalajangiiffigisassatut siunnersuut imatut ogaaseqarfigissavarput:

Inuiagatigiit timikkut anersaakkullu pegqgissut pilersinnegarnissaat tamatta soqutigisaraarput,
tamannalu ilaatigut timersornikkut periarfissat annertusarnegarnerisigut aamma suliassaavoq.
Taamatuttaaq Nunatsinni inuusuttut pitsaanerpaanik periarfissagartitaallutik ilinniartitaanerup
tungaatigut ingerlariaqqiffigisinnaasaannik inuiagatigiinni sinaakkusiinissarput Siumumiit
ukiorpassuarni sulegataaffigisimavarput siuttuuffigalugulu.

Suliniutit tamakku kinguneri, ersaripput — Nunatsinni ilinniarfeqarfiit ilinniarnegarsinnaasullu
ukiuni Namminersornerulernitsinniit maannamut amerliartupiloorsimapput. Pilersitsiortornerit
tamakku inuiagatigiinni ilinniarsimassutsip gaffariartupiloorneranut pissutaagataalluinnarput.
Tamanna Nunatta Naatsorsueqgissaartarfianiit kisitsisit uppernarsarpaat, assersuutigiinnarlugu
matumani taarusunnarpoq ilinniarnertuunngorniarluni ilinniarneq, tassani 2003-mi nuna
tamakkerlugu ilinniartut 158-it ilinniarnertuunngorniarfimmi ilinniakkaminnik naammassinnipput,
2013-imili marloriaataat sinnerlugit 334-it ilinniarnertuunngorniarlutik. Tamanna ilinniarnerup
iluani pitsaasumik aamma ineriartortogarneranik takussutissiivoq, tulluusimaarutissagut tamakku
aamma puigornaveersaartassagivut isumagarnarpog.*

Kisianni miserratigissanngilarput inuusuttut amerlavallaarujussuartut suli ingerlariagginnissaminnut
taakku killiffiannut naleqquttumik negeroorfiginegarsinnaanissaminnik pisariagartitsimmata. Inuit
tamarmik atuagarsornikkut annertuumik piginnaanegarnissaat Kisiat naatsorsuutigisinnaanngilarput,
inuppassuagarpog atuagarsornermit allaanerusunik piginnaasagartunik, taakkulu
sulisinnaassuseqarnerat piginnaasaallu aamma inuiaqatigiittut atorfissagartillugillu
pisariagartippavut, inuiagatigiit peqqgissut pitsaasumillu ineriartortut pilersikkiartuaarnerini.

Taamaammat Siumumiit isumagataaffigaarput inuusuttunut atuagagarsornermik allaanerusunik
piginnaasalinnut nalegquttunik tulluusakkanillu amerlanerusunik piginnaanngorsarfigisinnaasaannik
Nunatsinni pilersitsinissarput pisariagartinnegarmat. Assaammi sulisinnaasut tamaviisa
pisariagartippavut Nunatta piorsarnerani.

Tamatumani aamma isumagarpugut Nunatsinni hgjskolit pilersinnegareersimasut
atorluarneqgarnerunissaat siunnerfiusariagartoq, ilisimaaraarpummi hgjskolit pioreersut tamarmik

1 (Tabel 1: http://www.stat.gl/publ/kl/UD/201401/pdf/2013-
mi%?20ilinniarnertuunngorniarnerit%20aamma%20inuussutissarsiutinik%20tunngaviusumik%20ilinniarnerit.pdf )

Tabel 2: http://www.stat.gl/publ/kl/UD /201403 /pdf/2013-mi%20innuttaasut%20ilinniarsimassusaat.pdf

ullumikkornit annertunerusumik atorluarneqgarnissartik ujartorlugulu pisariagartikkaat.
Ilisimaaraarpullu taamatut atorluaanerunissaq hgjskolini siulersuisuusut siunnersuusiorfigalugu
pilersaarusiorfigigaat. Inuusuttortagut

Inatsisartunut aalajangiiffigisassatut siunnersuutiginegartumut tunngaviusumik Siumumiit
isumagataanerput taamaalilluta ogaatigissavarput, aammali inuusuttut ilinniagaannut ilinniarfik
GUX Nuuk aamma Kalaallit Nunaanni Timersortartut Kattuffiat GUX Nuummi gaffasissumik
timersornermut sammivimmik pilersitsinissamik, ingerlatsinissamik ineriartortitsinissamillu
pisussaaffiliisumik pilersitsinissaq pillugu sulegatigiilernerat ilalernartutut isumagarfigaarput,
paasivarpullu gaffasissumik timersornermut sammivimmi ilinniartut siulliit ilinniagagarnissamut
periareersarlutik ilinniarnissartik augustimi 2015-imi aallartissagaat.

Tamaammat aalajangiiffigisassatut siunnersuutip siunertaata ilaa taamaalilluni
naammassinegarsinnaanera suliarinegarluni ingerlareermat, naalakkersuisut aalajangiiffigisassatut
siunnersuutip akuerinegannginnissaanik ogariartuutaat paasilluarparput.
Erseqqgissaatigeqqissalluguli atuagarsornermit allaanerusunik piginnaasalinnut tuulluuttumik aamma
timersornermik sammivittalimmik hgjskolit pioreersut sulegatiginegarsinnaanerat
suliniutigissallugu naalakkersuisunut kaammattuutigerusukkatsigu, pisariagartinnegarmat
periarfissaammallu pioreersut atorluarnerisigut pilersitsigasuarsinnaaneq.

Siumumiit isumagarpugut timersornermut hgjskolimik nunatsinni pilersitsisogarnissaa
suliniutissaasoq pitsaasoq, pilersitsisogareeraluarpalluunniilli nunani allani timersornerup
tungaatigut ilinniarfiit sulegatigalugillu atorluarnegartuarnissaat periarfissaajuaannartariagartoqg.

Taamatut ogaaseqarluta aalajangiiffigisassatut siunnersuut maannakkut akuerinegannginnissaanik
naalakkersuisut ogariartuutegarnerat Siumumiit ilalerparput.

